
Inatsisartunut ilaasortaq Aleqa Hammond, Siumut 

Inatsisatut   

/MAANI  

 

  

Royal Greenlandip tunitsivia Qaarsuniittoq pillugu § 37-mut apeqqut nr. 2012-101-

mut akissuteqarneq  

 

Inatsisartut suleriaasiani § 37 naapertorlugu Qaarsuni Royal Greenlandip tunitsivia 

pillugu apeqquteqaateqarsimavutit. Apeqqutit uannit akineqarnissaat 

innersuussutigineqarsimavoq.   

 

Naalakkersuisunut apeqqut siulleq 

Royal Greenland A/S-p Qaarsuni tunitsivia tunisinissamut qanga kingullermik ammava?   

 

Apeqqummut siullermut akissut   

Royal Greenlandip Qaarsuni tunitsivia maannangaaq ammavoq, nipisaallu suaanik 

tunitsiviginissaa piffimmi silap pissusai periarfissiippata, aallartissaaq. Naalakkersuisut 

Siulittaasuanniit tusagassiutitigut nalunaarummi Royal Greenlandimiillu 20. april 2012-

meersumit allakkami soorlu takuneqarsinnaasoq, ukioq kingulleq nipisaat suaannik 

tunisisinnaaneq tunisassiorfik ammagaluartoq piviusunngortinneqarsinnaasimanngilaq 

atortussat pisariaqartitat piffissaq eqqorlugu takkussimannginneri pissutigalugu. Aasap 

ingerlanerani taamatut pisoqarnissaanut tunisassiorfik piareersarneqarsimavoq, 

tamannalu pissutigalugu siornamiit tunitsivik tamakkiisumik atorneqarsinnaalersimavoq. 

Tusagassiutinut nalunaarut aamma allagaq uunga akissummut ilanngunneqarput.   

 

Naalakkersuisunut apeqqutip aappaa 

Ukiut kingulliit tallimat nipisaat suaat qanoq annertutigisut tuniniaavimmut 

tunineqarsimappat?   

 

Apeqqutip aappaanut akissut   

KANUAANA-p namminneq kisitsisaatitik naapertorlugit ilisimatippaannga ukiuni 

kingullerni tallimani Qaarsuni tunitsivimmut aalisakkanik suannillu 

tunisisoqarsimanngitsoq.   

 

Naalakkersuisunut apeqqutip pingajua 

Royal Greenland A/S-p Qaarsuni tunitsivia ukiuni kingullerni tallimani qanoq 

sivisutigisumik ammasimava?   

 

Apeqqutip pingajuannut akissut 

Ilisimatitsissutigineqassaaq tunitsivik 2005-p tungaanut ingerlatseqatigiiffimmit 

namminersortumit Sisimiut Seafood-imiit pigineqarsimammat, taassumalu 

piginneqatigiiffimmut Nuussuaq Fish-imut tunisimavaa, taannalu inuit namminersorlutik 

piginnittut Royal Greenland peqatigalugu pigisaraat.   

Royal Greenland-ip aallaqqaammut Nuussuaq Fish-ip 25 %-ia pigisimavaa, 

namminersorlutillu ingerlatsisutut piginnittut aningaasaliissutaat kingusinnerusukkut 

pisiaralugit pigilersimallugit, isumaqatigiissutillu nalinginnaat tunngavigalugit 

taamaaliortoqarsimasoq. 15. september 2009 Qaarsuni tunitsivik Royal Greenlandimut 

tunniunneqarsimavoq, taamanerniillu taassuminnga piginnittuusimalluni, tassa 

maannamut ukiut marluk affarlu missaanni. 

 

Piginnilernermut atatillugu sumiiffimmi periarfissat aamma tunisassiorfiup 

ingerlanneqarsinnaanissaa nalilerneqarput, siunissami suliassanut pilersaarusiornissaq 

siunertaralugu. Tassunga atatillugu malugeqquneqarpoq, tunitsivik 

qerititsiveqanngimmat.   

 

Erseqqissaatigineqassaaq Royal Greenlandip piginnittuunerata nalaani Qaarsuni 

tunitsivimmik matusinissamik aalajangiisoqarsimanngimmat.   

 

 

 

Inussiarnersumik inuulluaqqusillunga   

 

 

 

Ane Hansen 

Tusagassiorfinnut nalunaarut 
Pressemeddelelse 


Qaarsuni tunitsivik 


 


Immikkoortup 76-ip, Nunaqarfinni tunitsiviusuni tunisassiorfiusuni tunisassiorfiit Royal 


Greenlandimit pigineqartut uninngaannartut namminersortunngorsarneqarsinnaanerisa 


Inatsisartut oqallisigineqarneranni Kuupik Kleist tunisassiorfiit pineqartut pillugit paasis-


sutissanik Royal Greenland A/S-imeersunik ingerlatseqqippoq. Oqallinnerup nalaani 


oqaatigineqarpoq paasissutissiissutigineqartut kukkusut, Qaasuni aalisakkerivik ukiuni 


arlaqalersuni matoqqasimammat.    


 


Naalakkersuisut siulittaasuata Kuupik Kleistip tamatuma kingorna Royal Greenland A/S 


qinnuigaa Qaarsuni aalisakkerivimmut tunngatillugu paasissutissat eqqortuunersut up-


pernarsaqqullugit.      


 


Royal Greenland A/S-ip ullumikkut imatut nalunaaruteqarpoq:  


”Ukioq manna nipisat suaannik tunitsivimmut tunisisoqarsinnaassaaq nipisanniarneq 


aallartippat, tamannalu pisinnaassaaq sikuerpat. Aalisakkerivik siunertamut tassunga 


atorneqarsinnaalluarpoq, siornalumi aasaaneranili piareersimasimalluni. 


 


Ukioq kingulleq aalisakkerivimmut nipisat suaannik tunisisinnaanissaq pilersaarutaa-


simagaluarpoq, tamannali piviusunngortinneqarsinnaasimanngilaq atortut pisariaqartin-


neqartut piffissaagallartillugu tikisinneqarsinnaasimanngimmata.  


 


Tamanna tunngavigalugu Qaarsuni aalisakkerivik matuneqarsimasutut isiginngilarput, 


taamaattumillu allakkatsinni 29. marts 2012-imeersuni ilanngullugu taasimanatigu.   


 


Erseqqissaatigineqassaaq Naalakkersuisut Inatsisartulluunniit kukkusumik paasitinnis-


saat siunertaanngimmat, oqatigineqareersutullu isumaqanngilagut taamaasiorsimalluta. 


Paarlattuanik Qaarsunut tunngatillugu aammalumi Royal Greenland A/S-imut tamarmiu-


sumut tunngatillugu paasissutissat kissaatigineqartut saqqummiuttarusuppagut.” 


 


Naalakkersuisut siulittaasuata, Kuupik Kleistip taamaasilluni neriuutigaa suliaq 


pineqartoq naammaginartumik erseqqissarneqartoq.  


  


Inussiarnersumik inuulluaqqusillunga 


 


 


Kuupik Kleist, 


Naalakkersuisut Siulittaasuat 

Indhandlingsstedet i Qaarsut 


 


I forbindelse med Inatsisartut behandling af punkt 76, om udbud af Royal Greenland 


A/S’ nedlukkede bygdeanlæg, videregav Kuupik Kleist oplysninger fra Royal Greenland 


A/S, om disse anlæg. Under debatten blev det anført, at oplysningerne var forkerte, da 


anlægget i Qaarsut skulle have været nedlukket i en årrække.    


 


Formanden for Naalakkersuisut, Kuupik Kleist, har efterfølgende anmodet Royal Green-


land A/S, om at verificere rigtigheden af oplysningerne vedrørende Qaarsuts’ anlæg.     


 


Royal Greenland A/S’ har dags dato oplyst følgende:  


”I indeværende år vil der kunne indhandles stenbiderrogn til anlægget fra sæso-


nens opstart, hvilket vil være så snart isforholdene tillader dette. Anlægget er 


fuldt funktionsdygtigt til dette og var det allerede sidste sommer. 


 


Sidste år var der ligeledes planlagt indhandling af stenbiderrogn til anlægget, 


men det kunne ikke realiseres da det fornødne udstyr ikke kom til bygden i tide.  


 


På denne baggrund anser vi ikke indhandlingsanlægget i Qaarsut som nedluk-


ket, og derfor var det ikke nævnt i vores brev af 29. marts 2012.  


 


Det skal understreges, at vi ikke ønsker at misinformere Naalakkersuisut eller 


Inatsisartut, og vi mener som sagt heller ikke, at vi har gjort det. Tværtimod vil vi 


gerne fremkomme med alle de yderligere informationer om Qaarsut og Royal 


Greenland A/S i øvrigt, som der måtte være ønsker om.” 


 


Formanden for Naalakkersuisut, Kuupik Kleist, håber hermed, at den konkrete sag er 


belyst. 


  


Inussiarnersumik inuulluaqqusillunga 


Med venlig hilsen 


 


Kuupik Kleist 














